
Nestorio, aut ab iis qui eum sequuntur, ex quo talia praedicare coe-
perunt, vel excommunicatus, vel exutus est seu antistitis, seu cle-
rici dignitate, hune in nostra communione et durasse, et durare ma-
nifestum est; nee indicamus remotum: guia non poterat quemguam
eiug removere sententia, qui se iam praebuerat ipse removendum.

JOANNES CASSIANTS (ca 360 T430;’435)
DE INCARNATIONE CHRISTU (429/430)

Lib. II, cap. IL. Dicis itaque, quisquis es ille haeretice, qui Deum
* ¢x Virgine natum negas, Mariam matrem Domini nostri Iesu Christi
Ozoténov, id est, matrem Dei, appellari non posse, sed Xpisrotbroy,
hoe est, Christi tanfum matrem, non Dei; nemo enim, inquis, * anti-
quiorem se parit. Ac de hoe quidem tam stulto argumento, quo na-
tivitatem Dei carnali intelligentin aestimandam putas, et myste-
rium maiestatis humanis credis censendum esse rationibus, postea,
81 Deus annuet, disputabimus; nunec interim et Christum Deum, et
Mariam matrem Del divinig testibus approbemus. Audi itaque lo-
gquentem ad pastores de Dei ortu angelum Dei: Natus est, inquit,
vobis hodie Salvator, qui est Christus Dominus, in civitate David.' Ne
solum utique in Christo hominem intelligeres, et Domini tibi et Sal-
vatoris nomen adiecit, seilicet nt quem Salvatorem esse cognosceres,
Deum nequaguam esse dubitares; et cum salvandi virtus non nisi
divinae competeret potestati, divinae esse eum potentiae non ambi-
geres, in quo potentiam salvandi esse didicisses. Sed hoce inereduli-
tati tuae parum fortasse videatur, quia cum angelus Dominum po-
ting et Salvatorem quam Deum aut Dei Filium nominavit, eum uti-
que impiissime Deum neges quem BSalvatorem esse fatearis. Aundi
quoque archangelum Gabrielemn Mariae virgini praedicantem: Spi-
ritus, inquit, sanclus veniet in ie, et virtus Allissimi obumbrabit tibi:
tdeo et quod nascetur in te sanclum, vocabilur Filius Dei? Vides quem-

676 Cassianus

admodum nativitatem Dei indicaturus, Divinitatis opera praemi-
serit? Spiritus enim sanctus, inquit, veniet in te, et virtus Altissimi

obumbrabit tibi. Pulcherrime loquens angelus, divinitate verborum,

maiestatem divini operis explicuit. Spiritus enim sanctus Virginis
interiora sanctificans, et in his potentia divinitatis suae spirans, hu-
manae se inseruit miscuitque naturae, atque id quod alienum a se
fuerat suum fecit, virtute id sua, scilicet, ac maiestate praesumens.
Ac ne ad introitum divinitatis humana fortasse infirmitas non sub-
sisteret, venerandam omnibus Virginem virtus Altissimi roboravit,
ut corpoream imbecillitatem circumfusa umbrae suae protectione
firmaret, et ad consummandum conceptus sacri inenarrabile sacra-
mentum humana infirmitas non deficeret, quam divina obumbratio
sustineret. Spiritus ergo, inquit, sanctus veniet in te, et virtus Altissimi
obumbrabil tibi. Si nasciturus itaque de sana Virgine homo tantum-
modo solitarius erat, quid tanto agebatur sacri adventus nuntio?
Quid tanto divinitatis ipsius apparatu? * Si utique homo ex homine,
et caro tantummodo nascebatur ex carne, iussio quippe tantum ad
id potuerat aut voluntas divina sufficere. Si enim ad fabricandos
coelog, fundandam terram, creandum mare, sedes denique et thronos,
et angelos, et archangelos, et principatus, et potestates, si ad crean-
dam postremo omnem coelestem militiam, et-ad illa innumera divi-
norum exercituum millium millia, sola sibi tantum voluntas Dei im-
periumque suffecit (quia ipse dixit, et facta sunt; ipse mandavit, €t
creata sunt,)! cur id ad conceptionem (ut tu ais) unius hominis parum
visum est, quod satis ad procreationem divinorum omnium fuit?
Et id potentia ac maiestas Dei in ortu unius infantuli paraom credidit,
quod ad conditionem terrenorum omnium coelestiumque suffecit.
Sed illud utique est, quod illa omnia opera acta fuerant per iussio-
nem Dei; nativitas autem agenda non erat nisi per adventum, quia
et concipi ab homine Deus nisi se donante, et nasci nisi se illabente,
non poterat; et ideo archangelus superventuram Virgini maiestatem
sacram indicabat, videlicet ut quia agi tanta res per hominum offi-
cium non valebat, ipsius ad futuram deceret [ Lips. in marg. diceret]
maiestatem in conceptu, qui erat futurus in partu. Et ideo descendit
Verbum Filius, adest maiestas Spiritus sancti, virtus obumbravit
Patris, utique ut in sacramento sacrae conceptionis omnis esset coope-
ratio Trinitatis. Ideo inquit: Et quod nascetur ex te sanctum, vocabitur
Filius Dei. Bene addidit, ideo, ut ostenderet scilicet ideo haec secu-
tura, quia fuerant illa- praemissa; et quia Deus supervenisset in con-
ceptione, ideo Deus futurus esset in partu. Rationem ergo tantae rei

puellae reddidit nescienti, dicens: Utique quia Spiritus sanctus super-
veniet, et quia virtus Altissimi obumbrabit, ideo et quod nascelur san-
ctum, voeabitur Filius Dei. Hoc est dicere: Ne ignores, inquit, hune
tantae rei apparatum, hoc tanti mysterii sacramentum, ideo in te tota
veniet maiestas Del, quia ex te nascetur Filius Dei. Quid hic ultra
adbuc ambigi, aut quid amplius dici potest? Deum dixit superven-
turum, Dei Filiom nasciturum. Tu quaere nune, si placet, quomodo
aut Dei Filins Deus non sit; ant quomodo guae Deum edidit, Theo-
tocos, id est, Dei * mater esse non possit? Sufficere ergo haec tibi sola,
immo sufficere haec tibi summa deberent.

Cap. IV, [...] Apparuit ergo gratia Dei Salvatoris nestri. Num-
quid causari hic aliquid quasi de ambiguitate nominum potes, ut
dicas aliud esse Christum, aliud Deum? Ut Salvatorem a maiestate
nominis sui distrahas, et Dominum [Lips. in marg. Deum] a divini-
tate sacernas? Eece hie vir Dei ex Deo loquitur, et apparuisse ex
Maria gratiam Dei evidentissima praedicatione testatur. Ac ne forte
non ex Maria Denm apparuisse diceres, nomen statim addidit Sal-
vatoris, scilicet ut eum natnm ex Maria Deum crederes, quem Salva-
torem natum negare non possis, iuxta illud: Quia natus est vobis hodie
Salvatort O admirabilem et vere a Deo datum gentibus magistrum!
[...] Non licet tibi iam ex dissimilitudine Dominicae nuncupationis
quaerere diserepantiam potestatis, et pro varietate appellationis di-
versitatem facere personae. Non licet dicere: Christus ex Maria na-
tus est, et non Deus; Apostolus enim proclamat: Deus. Non licet di-
cere, Tesus ex Maria natus est, et non Deus; Apostolus enim testatur:
Deus. Non licet dicere: Salvator natus est, et non Deus; Apostolus
enim confirmat: Deus. [...].

Cap. V. [...] 8i autem est ille, utique ut est, Deus, ergo illa guae
Deum peperit, Theotocos, id est, genitrix Dei. Nisi forte ad tam ri-
diculam blasphemiae contradictionem tendere velis, ut illam ex qua
Deus natus est, Dei matrem neges: cum illum qui natus est, Deum
negare non pPossis.

Cap. VL [...] Primum ergo illud a te requiro: Dominum nostrum
Tesum Christum, qui ex Maria virgine natus est, hominig tantum fi-
lium, an etiam Dei dicas Filium? Nos enim, id est, catholicorum om-
nium fides, nos, inquam, omnes utrumque hoc et credimus, et intelli-
gimus, et scimus, ef .confifemur, quod et hominis est filius, quia ex
homine natus est, et Dei Filius, quia ex Divinitate conceptus. Tu ergo
utrumque hoe, id est Dei Filium atque hominis, an tantum hominis
esse asseris? Si tantum hominis, reclamant tibi apostoli, reclamant

prophetae, reclamat * denique ipse per quem est facta conceptio Spi-
ritus sanctus. Obruitur impudentissimum os tuum ¢unectis divinorum
apicum testimoniis; obruitur sacris voluminibus  sanctis testibus?
obruitur denique ipso Dei Evangelio, quasi divina manu. Et Gabriel
ille magnus, qui in Zacharia vocem incredulam virtute verbi sui
coercuit, multo magis in te blasphemam atque impiam suo ipso ore
damnavit, diecens ad Mariam virginem Dei matrem: * Spiritus, inquit,
sanclus venit in le, et virtus Altissimi obumbrabil tibi. Ideo et quod
nascelur ex te sanctum, vocabitur Filius Deil! Vides quod ut secun-
dum carnem hominis fieret filius Iesus Christus, ante est Filius Dei
praedicatus? Paritura enim Dominum virgo Maria, sancto in se
Spiritu descendente et virtute Altissimi cooperante concepit. Ac per
hoc intelligis quod * Domini Salvatorisque nostri inde est origo, unde
conceptus; et cum descendente in Virginem totius Divinitatis pleni-
tudine natus sit, filiug esse hominis non poterat, nisi prius Dei Filius
fuisset, et ideo missus ad annuntiandam sacri ortus nativitatem an-
gelus Dei, cum sacramentum conceptionis ante dixisset, partui ipsi
nomen imposuit, dicens: Ideo et quod nascetur ex te sanctum, vocabitur
Filius Dei.?

Lib. III, cap. I. [...] Christum ex Israel natum secundum carnem
Deum esse Apostolus dicit. Tu doce quando non fuerit. Bz quibus
Christus, inquit, secundum carnem, qui est super omnia Deus.® Vides
quia hoc Apostolus unitate coniunxerit, separari omnino non potest
Deus a Christo. Sicut enim ex illis Christum Apostolus praedicat,
ita Deum in Christo esse confirmat. Aut utrumque hoc neges necesse
est, aut utrumque fatearis. Natus secundum carnem Christus ex illis
dicitur, sed idem in Christo Deus ab Apostolo praedicatur. Unde et
alibi: Deus enim erat in Christo mundum reconcilians sibi.*t Dividi hoe
ab alterutro nequaquam potest. Aut Christum ex illis editum denega,
aut ex Virgine Deum in Christo editum confitere: Qui est, inquit,
super omnia Deus benedictus in saecula.

Cap. XII. [...] Tu es, inquit, Christus Filius Dei vivi.® Simplici
et rustica interrogatione ad confutandum te mihi, haeretice, uti ne-
cesse est. Dic mihi, quaeso, quis ille fuerit, cui Petrus ista respondit?
Negare non potes Christum fuisse. Interrogo ergo, Christum quem
vocas? Hominem an Deum? Hominem utique absque dubio; hine
enim omnis est tua haeresis, quia negas Christum Filium Dei. Et

ideo etiam Mariam Christotocon esse, non Theotocon dicis, quia Chri-
sti genitrix sit, non Dei; Christum ergo tantum hominem asseris,
non Deum, et ideo filium esse emwn hominis, non Dei. Quid ergo ad
haec respondit Petrus? Twu es, inquit, Christus Filius Dei vivi.

Lib. TV, cap. I. [Christum] qui in carne natus est, etiam ante
carnis susceptionem Deum semper fuisse monstremus: ut intelligas
consentientibus et quasi conelamantibus sibi divinorum voluminum
testimoniis, eundem te in nativitate corporea et hominem debere
credere et Deum, quem ante nativitatem corpoream tantum Deum:
et quem post editionem Virginis in corpore Deum, eumdem ante
partum Virginis Verbum Deum. Disce ergo primum ab Apostolo to-
tius mundi magistro, enm qui est sine exordio Deum, Fililum Dei,
in fine mundi, id est, in temporum plenitudine, Filium hominis fa-
ctum esge. Ait enim: At ubi venit plenitudo temporis, misit Deus Filium
suum factum ex muliere, * factum sub lege.* Die mihi ergo nune, ante-
quam Dominus Iesus Christus ex matre Maria nasceretur, habuit
Deus Filium, aut non habuit? Negare non potes quin habuerit: ne-
que enim umguam aut sine patre filius, aut sine filio pater: guia sicut
ex patre filins, ita ex filio pater dicitur.

Cap. II. Vides ergo quod, dicente Apostolo, misit Deus Filium
suum, suum utique Filinm, ut ipsius verbis utar Apostoli, sunm Fi-
lium Deus misit. Neque enim aut alienum aliguem filinm misit, quia
sunm misisse dieitur: aut omnino mittere potuit, i non erat qui
mitteretur. Misit ergo, inquit, Filium suum, factum ex muliere. Ergo
et quia misit eum, misit qui erat: et quia suwm misit, non alienum
utique, sed suum misit. Ubi ergo illud est tuum calliditatis terrenae
argumentum: Nemo anteriorem se parit? Numquid enim non anti-
quior Maria Dominus? Numgquid non antiquior filia hominis, Dei
Filiug? Numgquid non antiquior denique homine ipso Deus? Cum uti-
que nullus hominum non ex Deo. Vides ergo guod non solum, in-
quam, antiquiorem se Maria peperit: non solum, inqunam, antiguio-
rem se, sed auctorem sui, et procreans procreatorem suum, facta est
parentis parens: quia gquam promptum utigue fuit Deo nativitatem
homini tribuere, tam promptum sibi; quam facile ut hominem nasei
faceret, tam facile ut ipse ex homine nasceretur.

Lib. V, eap. 1. [...] Ait ergo, ut saepe iam diximus, nova haeresis,
Dominwm Iesum Christum hominem tantummodo solitarium, ex
virgine * natum esse et ideo Mariam Christotocon, non Theotoeon esse
appellandam, quia Christi mater, non Dei. Addit praeterea sacrilegae
assertioni quam prava argumenta, tam frivola, dicens: Nemo ante-

riorem se parit. Quasi vero unigeniti Dei nativitas a prophetis prae-
dicta, a saeculis praenuntiata, humanis sit tractanda aut aestimanda
rationibus: Aut vero ipsa, quisquis es, o haeretice, qui de partu suo
calumniaris, virgo Maria propriis hoc quod actum est, egerit consum-
maritque virtutibus: ut ei in tanta re ac tanto opere imbecillitas obii-
ciatur humana. Si quid itaque in hac re per hominis opus actum est,
humanas quaere rationes: si autem totum quod actum est, Dei virtus
est; quid impossibilitatem spectas humanam, ubi efficientiam vides
esse divinam?

Cap. V. [De Christo] David propheta ex persona ipsius dicit: De
ventre matris meae Deus meus es tu,! ostendens utique quod numquam
homo ille Dominicus sine unitate Dei fuerit, in quo in ipso statim
Virginis utero plenitudo divinitatis habitaret. Sicut et alibi idem
propheta, Veritas, inquit, de terra orta. est, et tustitia de coelo prospe-
xit,2 ut intelligeremus scilicet prospiciente e coelis Filio Dei, id est,
adveniente ac deseendente, iustitiam natam esse e carne Virginis;
non phantasiam corporis, sed veritatem. Ipse est enim veritas, se-
cundum illud ipsius testimonium Veritatis: Ego sum verilas, el viia.®
Ergo quia anterioribus libris veritatem hanc, id est, Dominum Tesum
Christum natum ex Virgine Deum probavimus, nune, ut libello ab-
hine proximo instituimus, eum qui ex Virgine nasciturus esset sem-
per Deum praenuntiatum esse doceamus.

Lib. VI, cap. VIII. Sed videamus caetera quae sequuntur. Di-
cens ergo * symbolum: Dominum Iesum Christum, Deum verum ex
Deo vero, homoousion Patri, per quem gaecula compaginata sunt,
et omnia facta, hoc inseparabili statim connexione subiunxit. Qui
propter nos, inquit, venit, et natus est ex Maria virgine. Ille ergo,
qui verus Deus, qui homoousios Patri, qui creator saeculorum, qui
factor omnium; ille, inquam, venit in mundum, et natus ex Maria
virgine; secundum illud scilicet Pauli apostoli: At ubi venit plenitudo
temporum, misit Deus Filium suum factum ex muliere, factum sub
leger Vides quomodo Scripturis sacris symboli sacramenta conve-
niunt? Apostolus Filium Dei missum a Patre praedicat, symbolum
venisse confirmat. Hoc enim erat consequens utique, ut quem mis-
sum Apostolus edocuerat, fides confiteretur nostra venisse. Deinde
Apostolus ait, ex muliere factum; symbolum autem, ex Maria pro-
creatum. Advertis itaque quod ipsa in symbolo Seriptura loquitur,
a qua symbolum ipsum se descendisse testatur. Bene autem Apo-

stolus, factum, inquiens, ex muliere; factum pro nato posuit, divini
eloquii consuetudine, qua factus pro nato ponitur, secundum 'illud: Pro
patribus tuis facti sunt tibe filii.t Vel lud: Priusquam Abraham fievet,
ego sum.? In quo seilicet evidenter dixisse noscitur: Priusquam na-
sceretur, ego sum; facti nomine rem nativitatis ostendens, quia effi-
cientiam facti habet quidquid non indiget ut fiat. Qui propter nos
ergo, inquit, venit et natus est ex Maria virgine. Si homo solitarius
ex Maria natus est, cur venisse dicitur? Neque enim venit nisi qui
habet id ipsum in essentia ut venire possit.

Cap. X. [...] Quid ergo inquit symbolum? Vel quid tu in symbolo
ipge dixigti? * Dominum utique Iesum Christum, Deum verum ex
Deo vero, homoousion Patri, per quem saecula creata sunt, et omnia
faeta, hune eumdem propter nos venisse, et natum esse ex Maria
virgine, Cum ergo Deum natum ex Maria dixeris, quomodo Mariam
Dei matrem negas? Cum Deum venisse dixeris, quomodo Deum nune
negas esse qui venit? Dixigti in symbolo: Credo in Tesum Christum
Filium Dei, credo in Denm verum ex Deo vero, homoousion Patri,
qui propter nos venit, et natus est ex Maria virgine, el crucifixus
sub Pontio Pilato, et sepultus est.

Cap. XI1I. Bed magno videlicet perfidiae atque impietatis tuae
argumento ad negandum ac persequendum Dominum Deum uteris,
dicens: Homoousios parenti debet esse nativitas. Nondum ad ple-
num dico ac proferc in Del nativitate penitus hoec non esse servan-
dum, quia non parientis fuit nativitas ipsa, sed nati; et * ipse natus
est ut voluit, cuius fuit hoe ipsum ut naseceretur. Interim qui homo-
ousion parenti dicis nativitatem esse debere, ego Dominum Iesum
Christum homoousion dieo fuisse et Patri pariter, et matri. Pro per-
sonarum enim diversitate reddidit parenti unicuique similitudinem
suam. Secundum divinitatern enim homoousios Patri, secundum
carnem autem homoousios matri fuit. Non quod alter qui homoousios
Patri, alter qui homoousios matri, sed quia idem Dominus Tesus
Christus et homo natus et Deus utriusque in se parentis habuit pro-
prietatem, dum et in eo quod homo est humanae matris reddidit
similitudinem, et in eo quod Deus Dei Patris habuit veritatem.

Cap. XIV. Alioquin si non idem Christus ex Maria est qui ex Deo
natus, duos absque dubio Christos facis, secundum illud scilicet Pe-
lagianae impietatis scelus, quae solitarium hominem ex Virgine na-
tum asserens, ernditorem eum dixit humani generis, magis quam red-
emptorem fuisse; quia non redemptionem vitae hominibus, sed vi-

vendi dederit exemplum: videlicet ut sequentes eum homines dum
similia agerent, ad consimilia pervenirent. Una ergo impiefatiy
vestrae origo, eadem errorum radix est. Illi solitarinm hominem ex
Maria natum asserunt, et tu idem.

Cap. XV. Sed tamen, dicere institueram, duos a te absque dubio
Christos fieri, idipsum dilucidandum est. Die mihi, quaeso, tu qui
Christum a Filio Dei separas, quomodo in symbolo Chrigtum ex Deo
natum esse fatearis? Ais enim: Credo in Deum Patrem, et in Chri-
stum Iesum Filium Dei. Habes ergo hie Iesum Christum Filium Dei.
Dicis autem ex Maria non eumdem Filium Dei natum. Ergo alter ex
Deo Christus, alter ex Maria. Duo ergo in sententia tua Christi sunt.
Qui cum in symbolo Christum non neges, alterum ex Maria Christum
asseris quam eum quem in symbolo confiteris. Sed dieis forsan Chri-
stum non esse ex Deo natum; et quomodo in symbolo ais: Credo in
Tesum Christum Filinm Dei? Aut negaturus es ergo symbolum aut
confessurus * Filium Dei Christum. Si autem confiteris in symbolo
Christum Filium Dei, necesse est ut eumdem ex Maria confitearis
Christum Filium Dei. Aut si alium ex Maria Christum asseris, duos
utique Christos esse blasphemes [Lips. in marg. blasphemas].

Cap. XVI. Sed tamen, etiamsi perversitas ac perfidia tua hac
symboli fide non concludatur, nonne, quaeso, rafione ipsa ac luce
veritatis obrueris? Dic mihi, quaeso, quisquis ille es, haeretice. Tri-
nitas certe est quam credimug, quam confitemur, Pater et Filius et
Spiritus sanctus. De maiestate Patris ac Spiritus nulla guaestio est.
Filio calumniaris, eo quod non eumdem ex Maria dicas editum quem
ex Deo Patre generatum. Dic mihi ergo: cum Filium Dei nnigenitum
natum ex Deo non negas, hune qui ex Maria natus * est, quem velis
esse? Dicis hominem solitarinm, iuxta illud quod ipse dixit: Quod
natum est ex carne caro est.! Sed appellari homo non potest solitarius,
qui sola non est humanae creationis lege generatus. Quod enim in ca
natum est, inquit angelus, de Spiritu sancto est.? Bt hoc tamen etiam
tu ipse, qui omnia admodum sacramenta salutis negas, negare non
audes. Cum ergo ex Spiritu sancto natus sit, et dici homo non queat
solitarius, qui est Deo inspirante coneceptus; si ille non est, qui, iuxta
Avpostolum, semetipsum exinanivit, formam servi accipiens;® et Ver-
bum caro factum est;* et humiliavit semetipsum factus obediens usque

ad mortem;* et qui propter nos egenus factus est, cum essel dives;? dic
mihi ergo, quis ille est, qui et ex Spiritu saneto editus, et Déo obum-
brante conceptus? Alterum absque dubio esse dicis. Duo ergo * sunt:

id est, et ille qui est ex Deo Patre in coelo genitus, et ille qui ex Maria

Deo ingpirante conceptus. Ac per hoe quartus est hic, quem introducis:
quem in tantum cum verbis hominem solitarium dicas, re ipsa soli-
tarinm pon fuisse confirmas: ut enm, etiamsi non ita ut debes, tamen
et honorabilem et venerandum et adorandum esse fatearis. Ergo eum
et adorandus sit utique Dei Filius qui ex Pafre natus, et adorandus
qui per Spiritum sanetum ex Maria procreatus; duos ergo et honora-
biles tibi et venerabiles facis, quos in tantum s se dividis, ut * pecu-
liariter suo quemque honore venereris. Ae per hoe intelligis quod ne-
gando ac separando a se Filium Del, totum, quantum in te est, sa-
cramentum divinitatis evertis, Dum enim quartam in Trinitate per-
sonam conaris inserere, vides te totam Trinitatem penitus denegasse.

Cap. XX. Sed dicis forsitan: Si eumdem in fine temporum na-
tum dicam ex Virgine, gui ante omnia natus fuerit ex Deo Patre,
carneum me etiam ante mundi initia Deum dicere: qui ipsum dicam
postea hominem, quem semper Deum: ac per hoe hominem illum
qui natns sit, postea semper fuisse. Nolo fe hac ignorantiae caecitate
atque hae errorum nocte confundi, ut putes me hominem qui ex
Maria natus est, ante exordia rerum asserere, et Deum etiam ante
principia mundi semper ecorporeum praedicare. Non ita, inguam,
non ita dico, quod priusquam nasceretur homo, in Deo fuerit, sed
quod postea in homine natus Deus sit. Non enim caro illa quae ex
carne Virginis nata est, semper fuit, sed Deus, qui semper fuit, ex
carne Virginis in carne hominis advenit. Verbum enim caro factum,
non carpem secum exhibuit, sed carni se hominis dignatione divini-
tatis univit. Dic enim mihi quando vel ubi Verbum caro factum est,
aut ubi exinanivit semetipsum formam servi aeeipiens, aut ubi egenus
factus est, cum esset dives? Nisi in illo sacro Virginis utero, ubi, dum
incarnatur, Verbum Dei caro dicitur factum; dum editur, formam
servi in veritate suscepit; dum humana conditione patibulo affigitur,
fit egenus, et pauper redditur passione carnali, cum esset maiestate
divina dives?

Cap. XXI. [...] Vides * ergo quod Christus ornia est, et nomen
illing signifieatio utriusque naturae: quia et homo et Deus natus: ita
et in se cuncta complectitur, ut in eius nomine nihil deesse noscatur.
Non ergo ante partum Virginis eadem in praeterito aeternitas ho-

1 Philipp. 11, 8.
2 II Cor. VIIL, 9.

minis quae Dei: sed quia in utero Virginis unitus est Deus homini,
factum est ut in Christo omnino non possit alteram sine altero no-
minari. '

Lib. VII, eap. 1. [...] Omnibus gquorum oculos caligo haereticae
perversitatis obsedit lucem misericordiae tuae ac veritatis infunde,
ut Incarnationis tuae magnum ac salutiferum sacramentum reserato
tandem ac puro lumine contuentes, ita te ex sacrosancto illo-imma-
culatae Virginis utero editum mundo verum hominem esse intelli-
gant, ut verum tamen Deum semper fuisse coghnoscant.

Cap. XIV. [...] Audi ergo, haeretice, quod furatus es; audi plena
et integra, quae debilia ae truncata posuisti. Apostolus duplicem
Dei nativitatem insinuare omnibus cupiens, ut et in Deitate natum
Dominum et in carne monstraret, ait, Sine patre, sine matre; alte-
rum enim proprium est divinitatis nativitati, alterum carnis. Quia
sicut in Deitate est sine matre generatus, ita in corpore est sine patre:
ac gic cum nec sine patre, nec sine matre sit, et sine patre tamen et
sine matre credendus est. Quia si dum ex patre nascitur, respicis, sine
matre esse; si dum ex matre, sine patre. Ac sic in singulis nativita-
tibus alterum habens, alterum in utroque non habuit; quia nec di-
vinitatis nativitas matre eguit, et ad nativitatem * corporis sibi ipse
suffecit sine patre. Ergo, inquit Apostolus, sine matre, sine genealogia.t

Cap. XVII. [...] Neque enim nos conceptam ex Spiritu sancto
Domini carnem negamus; sed ita tamen conceptum corpus coope-
rante Spiritu dicimus, ut creatum tamen sibi a Filio Dei hominem
sunm esse dicamus, dicente ipso in Seriptis sacris Spiritu saneto,
atque testante: Sapientia aedificavit sibi domum.® Vides ergo quod
id quod coneeptum est a Spiritu sancto, aedificatum a Filio Dei atque
perfectum est? Non quia aliud opus Filii Dei, aliud Spiritus sancti;
sed quia per unitatem divinitatis ac maiestatis, et operatio Spiritus
aedificatio Filii Dei sit, et aedificatio Filii Dei, cooperatio Spiritus
sancti. Bt ideo non solum Spiritus sanctus in Virginem supervenisse,
* sed etiam virtus Altissimi obumbrasse Virginem legitur; ut quia sa-
pientia ipsa plenitudo Divinitatis est, Sapientiae gibi domum aedi-
ficanti omnem divinitatis plenitudinem nemo ambigeret affuisse.

1 Hebr. VII, 3.

2 Prov. 1X, 1.

